
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈԿՏԵՄԲԵՐԻ 6-Ի ԹԻՎ 1652-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2005 թվականի հոկտեմբերի 6-ի «Բնապահպանական եւ բնօգտագործման վճարների օբյեկտ համարվող փաստացի ծավալների չափաքանակներ սահմանելու մասին» թիվ 1652-Ն որոշման 3-րդ կետում կատարել հետեւյալ փոփոխությունները.

1) «բ)» ենթակետը շարադրել հետեւյալ խմբագրությամբ. 

«բ) պինդ օգտակար հանածոների, բացառությամբ մետաղական օգտակար հանածոների, մարված պաշարների համար` Հայաստանի Հանրապետության ընդերքի մասին օրենսգրքի համաձայն ընդերքօգտագործողի եւ լիազոր մարմնի միջև կնքված ընդերքօգտագործման պայմանագրով նախատեսված օգտակար հանածոների մարման ընդհանուր ծավալների շրջանակներում համապատասխան հաշվետու ժամանակաշրջանի համար ներ​կա​յացված բնապահպանական եւ բնօգտագործման վճարների հաշվարկ-հաշվետ​վութ​յուններում արտացոլված` փաստացի մարված ծավալները: Ընդերքօգտագործման պայմանագրով նախատեսված օգտակար հանածոների մարման ընդհանուր ծավալները գերազանցելու հաշվետու ժամանակաշրջանից սկսած մինչև պայմանագրով օգտակար հանածոների մարման ընդհանուր ծավալների փոփոխությունը, բնապահպանական և բնօգտագործման վճարների հաշվարկ-հաշվետվություններում արտացոլված` պայմանագրով նախատեսված օգտակար հանածոների մարման ընդհանուր ծավալները գերազանցող փաստացի մարված ծավալները համարվում են չափաքանակաները գերազանցող ծավալներ.»:

2) «գ)» ենթակետը շարադրել հետեւյալ խմբագրությամբ. 

«գ) հանքային ջրերի եւ աղի արդյունահանված պաշարների համար` Հայաստանի Հանրա​պե​տության ընդերքի մասին օրենսգրքի համաձայն հանքարդյունահանման նպատակով կնքված ընդերքօգտագործման պայմանագրով նախատեսված օգտակար հանածոների արդյունահանման ծավալները»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ ֆինանսների նախարար Վաչե Գաբրիելյան

Հիմնավորում

«Հայաստանի Հանրապետության կառավարության 2005 թվականի հոկտեմբերի 6-ի թիվ 1652-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նա​խա​գծի վերաբերյալ
1. Իրավական ակտի անհրաժեշտությունը (նպատակը). «Հայաստանի Հանրապետության կառավարության 2005 թվականի հոկտեմբերի 6-ի թիվ 1652-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նա​խա​գծի նպատակն է «Հայաստանի Հանրապետության կառավարության 2005 թվականի հոկտեմբերի 6-ի թիվ 1652-Ն որոշման դրույթները համապատասխանեցնել  ոլորտում կատարված օրենսդրական փոփոխություններին:

1.1. Կարգավորման հարաբերությունների ներկա վիճակը եւ առկա խնդիրները. 

ՀՀ ընդերքի մասին նոր օրենսգրքի համաձայն ընդերք​օգտա​գործման իրավունքը տրամադրում է լիազոր մարմինը` ՀՀ ընդերքի մասին օրենսգրքով և իրավական այլ ակտերով սահմանված կարգով ընդերքօգտագործողի հետ ընդերքօգտագործման պայմանագրի կնքման միջոցով` նախկին լիցենզային պայմանագրերի փոխարեն: Միաժամանակ, մետաղական պինդ օգտակար հանածոների բնօգտագործման վճարի փոխարեն սահմանվել են ռոյալթիներ եւ դրանց հաշվարկման նոր մեխանիզմներ:

Զուգահեռաբար ուժը կորցրած է ճանաչվել «Ընդերքն օգտակար հանածոների շահագործման նպատակով ուսումնա​սի​րութ​յան եւ արդյունահանման համար տրամադրելու (կոնցեսիայի) մասին» Հայաստանի Հանրա​պետության օրենքը:  
Առկա խնդիրների առաջարկվող լուծումները. Նախագծով նախատեսվում է վերոնշյալ որոշման մեջ կատարել համապատասխան փոփոխություններ: Մասնավորապես, մետաղական օգտակար հանածոների համար բացառել բնօգտագործման վճարի օբյեկտ համարվող փաստացի ծավալների չափաքանակների սահմանումը: Միաժամանակ ընդերքօգտագործման պայմանագրով նախատեսված օգտակար հանածոների մարման ընդհանուր ծավալները գերազանցելու հաշվետու ժամանակաշրջանից սկսած մինչև պայմանագրով օգտակար հանածոների մարման ընդհանուր ծավալների փոփոխությունը, բնապահպանական և բնօգտագործման վճարների հաշվարկ-հաշվետվություններում արտացոլված` պայմանագրով նախատեսված օգտակար հանածոների մարման ընդհանուր ծավալները գերազանցող փաստացի մարված ծավալները համարվում են չափաքանակաները գերազանցող ծավալներ: Նախագծով առաջարկվում է լիցենզիային պայմանագիրը փոխարինել ընդերքօգտագործման պայմանագրով` համապատասխանեցնելով ՀՀ ընդերքի մասին օրենսգրքին և իրավական այլ ակտերին:

2. Կարգավորման առարկան. նախագծի նպատակն է կարգավորել որոշմամբ սահմանված հարաբերությունները:
3. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում Հայաստանի Հանրապետության կառավարության նշված որոշումը կհամապատասխանեցվի կատարված օրենսդրական փոփոխություններին: 
ՀՀ ֆինանսների նախարար Վաչե Գաբրիելյան

ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի ընդունման առնչությամբ պետական բյուջեի եկամուտների նվազեցման և ծախսերի ավելացման վերաբերյալ
«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի ընդունմամբ պետական բյու​ջեում եկա​մուտ​նե​րի նվազեցում և ծախսերի ավելացում տեղի չի ունենա: 

ՏԵՂԵԿԱՆՔ
«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի ըն​դունմամբ այլ իրավական ակտերում փո​փո​խություններ կատարելու անհրաժեշտությունը բացակայում է:
ՑԱՆԿ
«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի մշակման հիմքում ընկած իրավական ակտերի
«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման նա​խա​գծի մշակման հիմքում ընկած են` 

1. Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որո​շումը. 
2. «Իրավական ակտերի մասին» Հայաստանի Հանրապետության օրենքը:
ՀՀ ֆինանսների նախարար Վաչե Գաբրիելյան

ԱՄՓՈՓԱԹԵՐԹ
«Հայաստանի Հանրապետության կառավարության 2005 թվա​կանի հոկտեմբե​րի 6-ի թիվ 1652-Ն որոշման մեջ փոփոխություններ կատարելու մասին» Հայաս​տանի Հանրա​պե​տության կառավարության որոշման վերաբերյալ շահագրգիռ մարմինների առարկությունների և առաջարկությունների վերաբերյալ
	Առարկության, առաջարկության հեղինակը /առարկության ստացման ամսաթիվը/
	Առարկության, առաջարկության բովանդակությունը
	Եզրակացություն

	ՀՀ էներգետիկայի և բնական պաշարների նախարարություն

01/24.2/1792-12 21.05.2012թ.
	Առաջարկվում է նախագծի 1-ին կետի 1-ին և 2-րդ ենթակետերում  տրամադրված ընդերքօգտագործման իրավունքը սահմա​նող իրավական ակտով  բառերը փոխարինել կնքված ընդերքօգտագործման պայմանագրով բառերով:
	Ընդունվել է, կատարվել համապատաս​խան փոփոխություն:

	ՀՀ բնապահպանության նախարարություն 1/04.3/10781-12

22.05.2012թ.
	Առաջարկություններ և առարկություններ չեն եղել:
	

	ՀՀ ԿԱ  ՊԵԿ

01/3-1/5351-12 30.05.2012թ.
	ՀՀ Ընդերքի մասին օրենսգրքի 3-րդ հոդվածով ընդերքօգտագործման իրավունքը սահմանված է որպես համապատասխան ընդերք​օգտա​գործման համաձայնությունով կամ թույլտվութ​յունով, ծրագրով կամ նախագծով, ընդերքօգ​տագործման պայմանագ​րով, լեռնահատ​կաց​ման ակտով հավաստ​վող` ընդերքի որոշակի տեղամասի երկրաբա​նա​կան ուսումնասիրու​թ​յան կամ օգտակար հանա​ծոների արդյունահան​ման բացառիկ իրավունք: Միաժամանակ, օրենսգրքի 53-րդ հոդվածի համա​ձայն` օգտա​կար հանածոյի արդյունահանման թույլտվութ​յա​նը կցվում են համապատասխան փոր​ձաքննութ​յուններ անցած օգտակար հանածոյի արդ​յունա​հանման նախագիծը, հան​քարդ​յունահան​ման պայմանագիրը և լեռնահատկացման ակտը, որոնք թույլտվության անքակտելի մասերն են: «Բնա​պահ​պանական և բնօգտագործման վճար​ների մա​սին» ՀՀ օրենքի 20-րդ հոդվածի 5-րդ մասի 2-րդ են​թա​կետի համաձայն որպես զրոյա​կան չափա​քա​նակ​ներ (սահմանափակումներ) են սահմանված ՀՀ Ընդերքի մասին օրենսգրքի համաձայն ընդերքօգտագործման պայմանագ​րեր չունենալու (այդ թվում` պայմա​նագ​րում մարման կամ արդյունահանման ենթակա ծա​վալները չնշվելու) դեպքերը: Առաջարկվում է նա​խագծի 1-ին կետի 1-ին և 2-րդ ենթակե​տե​րում ըն​դերքօգտագործման իրավունքը սահմա​նող իրա​վա​կան ակտի փոխարեն հիմք ընդունել ըն​դերք​օգտա​գործման պայմանագիրը:
	Ընդունվել է, կատարվել համապատաս​խան փոփոխութ-յուն:

	
	Առաջարկվում է ՀՀ կառավարության 06.10.2005թ. «Բնապահպանական և բնօգտագործման վճարների օբյեկտ համարվող փաստացի ծավալների չափա​քա​նակներ սահմանելու մասին» N1652-Ն որոշման 3-րդ կետի «բ» ենթակետը հստակեցման առումով շա​րադրել հետևյհալ նոր խմբագրությամբ.

«բ) պինդ օգտակար հանածոների, բացա​ռու​թյամբ մետաղական օգտակար հանածոների, մարված պա​շարների համար` Հայաստանի Հանրապետության ընդերքի մասին օրենսգրքի համաձայն ընդերք​օգ​տագործողի և լիազոր մարմնի միջև կնքված ըն​դերքօգտագործման պայմանագրով նախատեսված օգտակար հա​նածոների մարման ընդհանուր ծավալ​ների շրջանակներում համապատասխան հաշվետու ժամանակաշրջանի համար ներ​կա​յացված բնա​պահ​պա​նական և բնօգտագործման վճարների հաշվարկ-հաշվետ​վութ​յուններում արտացոլված` փաստացի մարված ծավալները: Ընդերք​օգտա​գործման պայ​մա​նագրով նախատեսված օգտա​կար հանածոների մար​ման ընդհանուր ծավալ​ները գերազանցելու հաշ​վետու ժամանակա​շրջանից սկսած մինչև պայմա​նագրով օգտա​կար հանածոների մարման ընդ​հա​նուր ծավալ​ների վերանայումը, բնապահպանական և բնօգ​տագործման վճարների հաշվարկ-հաշվետ​վութ​յուններում արտացոլված` պայմանագրով նա​խատեսված օգտակար հանածոների մարման ընդ​հանուր ծավալները գերազանցող փաստացի մար​ված ծավալները համարվում են չափա​քա​նակաները գե​րազանցող ծավալներ.»:
	Ընդունվել է, կատարվել համապատաս​խան փոփոխութ-յուն:


ՀՀ ֆինանսների նախարար Վաչե Գաբրիելյան
